
«Как олененок друга нашел»  ненец норуотун остуоруйатынан 

детсад оҕолоругар аналлаах инсценировка   сценарийа. 

                      Оруолларга: 

Кэпсээнньит –   

Табачаан-   

Тураах –   

Сордоҥ–   

Чуум хаһаайына -   

Табалар-   

 

Кэпсээнньит:  Арай биирдэ, Туундараҕа, биир  «Кыракый муосчаан» диэн    

                         табачаан олорбут. Кини соҕотох да буоллар куруук сүүрэн,     

                         оонньоон  күнүн  атаарар эбит.  

 .                               (музыка,  танец оленёнка ) 

Кэпсээнньит: -  Табачаан барахсан биир да доҕоро суоҕуттан наһаа санаарҕыыр   

                          буолбут. Ол иһин кини доҕор көрдүү барарга  санаммыт.                                   

                          Арай тураах олорорун көрөн үөрбүт. 

                 ( улаатымсыйбыт тураах үөһэ тааска олороро көстөр). 

Табачаан : (аргыый )- Тураах, тураах! 

 Кэпсээнньит: - Тураах истэбэтэх, онуоха өссө ыҥырбыт. 

 Табачаан:(арыый улаханнык) - Тураах, тураах! 

(Тураах  төбөтүн хамсатан табачааны көрөр уонна төттөру эргийэр) 

 Табачаан: (ытыстарын холбуу тутар, улаханнык) Тураах, тураах! 

Тураах: (үөһэттэн көрөр): - Даах-даах, туох нааданый? 



 Табачаан: - Тураах , мин эйиигин кытта доҕордоһуохпун баҕарабын. 

 Тураах: - Эн, миигин кытта доҕордоһоору гынагын дуо? Ьа-ьа-ьа. Чэ,    

                 доҕордоһуоххун баҕарар буоллаххына манна таҕыс, даах-даах.      

                 Сатаан таҕыстаххына , иккиэн оол (ыйар) үрдүк тааска көтүөхпүт. 

Табачаан:  Тураах, мин сатаан көппөппүн ээ. 

Тураах: Ээ , оччоҕо эн миэхэ доҕор буолбат эбиккин. Чэ, табачаан , быраһаай! 

                                       (музыка, Тураах көтөн тахсар) 

Кэпсээнньит:  Табачаан барахсан эмиэ соҕотох туундара устун баран испит.    

                           Арай ол  иһэн , күөлгэ  сордоҥ уста сылдьарын көрбүт. 

               (күөлгэ сордоҥ кутуругун   хамсата-хамсата уста сылдьара көстөр) 

Табачаан : (аргыый )- Сордоҥ, сордоҥ! 

Сордон:- (ууттан төбөтүн таһаарар)-  Ким миигин ыҥырарый? 

 Табачаан: - Бу мин, «Кыракый муосчаан» ыҥырабын. Мин эйиигин кытта  

                    доҕордоһуохпун баҕарабын. 

                     (Табачаан илиитинэн далбаатыыр) 

Сордоҥ: - Миигин кытта доҕордоһуоххун баҕарар буоллаххына , ууга ыстан,  

                 иккиэн   устуохпут, балыктары тутуохпут. (ууга устан барар) 

 Табачаан: (куттаммыттыы)- Уой, мин ууга сатаан харбаабаппын ээ ! 

Сордон: (Өҥөйөн туран): - Ээ, ууттан куттанар буоллаххына, доҕор буолбат     

 эбиккин.   (далбаатыыр) Быраһаай «Кыракый муосчаан»   ! (устан хаалар) 

 Кэпсээнньит: -Табачаан барахсан эмиэ соҕотох хаалан хаалбыт. Доҕоро  

                            суоҕуттан санаарҕаан, ытыы-ытыы баран испит. Арай, көрдөҕүнэ  

                         ыраах уот көстөр эбит. Табачаан  уот диэки сүүрэ турбут. 

                 ( Уот диэки сүүрэр, Чум хаһаайына олорор ) 



 Чум хаһаайына: - Хайа, табачаан, бу ханна баран иһэҕин, тоҕо ытаатыҥ? 

Табачаан:(ытыыр )- Туундара устун сырыттым да, биир да доҕору булумматым. 

                                    Мин тураах курдук сатаан көппөппүн, сордоҥ курдук сатаан   

                                харбаабаппын . Ким да миигин кытта доҕордоһуон баҕарбат.  

Чум хаьаайына: - Табачаан , чэ санаарҕаама, мин эйиэхэ доҕор буолуом. 

                                  (   Чум хаьаайына табаны имэрийэр) 

 Кэпсээнньит: - Онтон ыла, табачаан киһини доҕор оностон, онно олоро хаалбыт.   

                          Сотору кэминэн , табачааммыт   муоһа үүнэн, тупсан, кыраһыабай  

                       таба  буола улааппыт. 

                                           (ункуу «Табалар уонна табаһыт») 

Кэпсээнньит: Онтон ыла табалар киһини доҕор оностон, бииргэ олорор  

                       буолбуттар. 


